
CONGREGATIO GENERALIS CLIV 
27 octobris 1965 

Exc.mus P. D. P E R I C L E S F E L I C I , arch. tit. Samosatensis, Ss. Con­
cilii secretarias generalis: 

Congregationem generalem 154 moderabitur em.mus ac rev.mus 
D. card. Petrus Gregorius Agagianian. 

Annuntio, Patres venerabiles, pium obitum exc.mi D. Ioseph De 
Patrocinio Dias, ep. Beiensis in Lusitania. Oremus pro eo. 

Em.mus P. D. E U G E N I U S card. T I S S E R A N T : De pro junáis clamavi 
ad te, Domine... [Et prosequitur alternatim cum Patribus]. 

Oremus: Deus, qui inter apostólicos sacerdotes jamulum tuum 
Ioseph... 

Secretarius generalis: Patres venerabiles, ut omnia rite procedant, 
sic hodie faciemus. Lego imprimis suffragationem septimam schematis 
de libértate religiosa, ita ut vos suffragium ferré possitis. Post lectam 
primam suffragationem hodiernam, aliquas communicationes dabo: et 
circa modum procedendi crastina, in sessione publica, et circa alias res. 
Deinde legam alteram suffragationem. 

Post hanc lectam, audiemus parochum, qui vocem parochorum nobis 
referat, et est ill.mus ac rev.mus D. Thomas Falls, parochus Sacri Cordis 
in Archidioecesi Philadelphiensi in Statibus Foederatis Americae Septem-
trionalis, Praelatus Domesticus Suae Sanctitatis. 

Post auditam orationem parochi, legam tertiam suffragationem ho­
diernam et sic deinceps usque ad quintam. 

ínter has ultimas suffragationes dabitur aliquod intervallum. Ne tae-
deat vos, venerabiles Patres, non audire quempiam! Nam in silentio et 
in spe erit fortitudo nostra! Ceterum, ad hanc rem quasi assuescere 
debemus, quia disceptationes iam absolutae sunt et fructus colligi de­
bent. Speramus uberes fructus! 

Lego imprimis suffragationem 413. Videatis paginam 11: Libertas 
religiosa sub luce revelationis \_cj. pag. 86-87]. 

Ergo, Patres, hic textus modo lectus placetne vobis an non placet? 
Dúplex tantum formula. Respondeatis. 

35 

Dum schedulae auferuntur ab assignatoribus, velitis, Patres, audire 
attentissime! 

In decreto de accommodata renovatione vitae religiosae* quod cra-
stina suífragandum est in sessione publica, praeses commissionis rogat 
ut in n. 11 textus legatur ut erat in mente commissionis. Ex aliqua inad-
vertentia haec verba omissa sunt. Si habetis textum potestis videre pag. 9. 
Si textum non habetis, bene est ut scribatis haec pauca verba quae, ex 
inadvertentia, data non sunt antea quamvis, uti dictum est, commissio 
iuxta hanc mentem semper laboraverit. 

Textus, n. 11, ita legendus est: « Instituía saecularia, quamvis non 
sint instituta religiosa, veram tamen et completam consiliorum evan-
gelicorum professionem in saeculo ab Ecclesia recognitam — postea 
repeto — ab Ecclesia recognitam secumferunt ». Repeto... 

Cum hac additione textus crastina proponetur suffragationi in pu­
blica sessione. 

In hac congregatione, Patres, vobis distribuetur libellus continens 
Ordinem Concelebrationis et Methodum servandam in Publica Sessione 
Concilii Oecumenici Vaticani II, die 28 octobris huius anni, qui Ordo 
curatus est a Regenti Praefecturam Caeremoniarum Apostolicarum. Vos, 
Patres, vobiscum feretis hunc libellum crastina, quia crastina non erit 
alia distributio, uti patet. 

Audiatis nunc exitus suffragationum, quae heri factae sunt. 

Iam dixi exitum suffragationis 407. En exitum suffragationis 408: 

Patres praesentes votantes 2.234 
Dixerunt placet 2.000 

non placet 228 
placet iuxta modum (sed in hoc casu 

est votum nullum) 2 
Suffragia nulla sunt 4 

Sufragado 409: 

Patres praesentes votantes 2.236 
Dixerunt placet 2.026 

non placet 206 

* Cf. pag. 588. 



CONGREGATIO GENERALIS CLIV 547 

Et cum videam, Patres, assignatores iam aliam schedulam dedisse, 
lego aliam suffragationem, antequam audiatur parochus. Est suffraga­
tio 414. Pag. 12 [cf. pag. 87-90, nn. 11-12]. 

Hic textus, Patres, placet an non placet? Dúplex formula. Respon-
deatis. 

Nunc bene est ut audiatur parochus, postea alias communicationes 
dabo. 

Moderator: Loquatur nunc rev.mus D. Thomas Falls, ex archidioe-
cesi Philadelphiensi, nomine parochorum auditorum, circa schema de­
creti de ministerio et vita presbyterorum. 

placet iuxta modum (et etiam in hoc 
casu nullum) 1 

Suffragia nulla sunt 3 

Suffragatio 410: 

Patres praesentes votantes sunt 2.223 
Dixerunt placet 2.034 

non placet 186 
placet iuxta modum (nullum) . . . 2 

Suffragium nullum 1 

Suffragatio 411: 

Suffragati sunt Patres praesentes 2.161 
Dixerunt placet 1.539 

non placet 65 
placet iuxta modum 543 

Suffragia nulla 14 

Suffragatio 412: 

Patres praesentes votantes 2.161 
Dixerunt placet 1.715 

non placet 68 
placet iuxta modum 373 

Suffragia nulla sunt 5 

R E V . M U S D. THOMAS FALLS 
Parochus Sacri Coráis, in archidioecesi Philadelphiensi Latinorum 

Venerabiles Patres, 

Nomine parochorum et omnium sacerdotum dioecesanorum ubique 
terrarum gratias ago reverenter et obsequenter Sanctitati Suae, Papae 
Paulo VI, qui tam benevole nos parochos invitavit congregationibus huius 
Concilii Oecumenici interesse, praesertim illis congregationibus in qui­
bus discussio est de ministerio et vita presbyterorum. 

Gratias etiam volumus agere vobis Patribus conciliaribus qui tam 
benigne nos recepistis, et tam generóse et sapienter de hoc schemate lo-
cuti estis. 

Hoc schema nobis parochis placet, nobis placet clara distinctio facta 
inter sacerdotium commune laicorum et sacerdotium ministeriale pre­
sbyterorum. Placet etiam commendatio fortis vitae communis mensaeque 
communis quibus sacerdotes vitam spiritualem et intellectualem melius 
colere valeant. ítem placet exhortatio ut sacerdotes missam cotidie cele-
brent propterea quod est principale ministerium sacerdotum, immo et 
centrum totius vitae Ecclesiae. Placet postulatio sustentationis honestae 
ita ut remuneratio presbyterorum sit decens secundum conditiones loco-
rum atque fundamentaliter eadem pro ómnibus in iisdem adiunctis ver­
san tibus. Ad hunc finem autem honestae sustentationis pro ómnibus 
presbyteris melius assequendum, adhuc fortius schema loqui posset, nor­
mas tradendo magis firmas et concretas quibus episcopi stipendium 
aequum ad vitam digne ducendam suis sacerdotibus providere teneren-
tur. Sic singuli presbyteri vitam propriam spiritui paupertatis magis con­
forman reddere valebunt, vocationes sacerdotales facilius excitabuntur, 
et securitas iusta per totam vitam procurabitur. Denique, nobis etiam 
placet, quae dicta et descripta sunt de coelibatu presbyterorum qui omnino 
debet observan, debita reverenda fratribus nostris orientalibus. Haec 
omnia nobis placent. 

Putamus autem necessarium esse ut doctrina de natura presbyteratus 
melius elucidetur et planius exponatur in schemate. Pro hac elucidatione 
et expositione forsan haec lineamenta utilia erunt: 

1. Sacerdotium presbyterorum configuratur uni et summo Sacerdo­
tio Christi, ita ut sacerdos alter Christus apte vocari possit. 

2. Cum sacerdotium presbyterorum sit participatio muneris redemp-
tionis quod Christo proprium est, haec participatio actionis redempti-

vae Christi fit principaliter et cotidie per sacrificium missae, per admini-
strationem sacramentorum, et per praedicationem Evangelii. 

3. Presbyteris manus impositae fuerunt ut sint cooperatores collegii 
episcoporum. Sacerdotium ergo presbyterorum natura sua subordinatur 
sacerdotio pleno episcoporum et est quaedam communio cum illo quia 
in eodem sacerdotio Christi communicant, in eodem sacramento Ordi­
nis communicant, et in eadem missione communicant, quamvis subor-
dinatim diversoque gradu communicent. 

Proinde, per ordinationem sacerdotalem obtinentur communio cum 
collegio episcopi eiusque Capite, et muñera et ministeria proprie dicta 
sacerdotalia, nempe, ministerium Eucharistiae et sacramentorum aliorum, 
ministerium verbi et ministerium regiminis. 

Muñera ista et ministeria, cum in adiutorium collegii episcopalis col-
lata sint, natura sua nonnisi in communione cum collegio episcoporum 
eiusque Capite exerceri possunt. In hac autem communione presbyte­
rorum universalis est quoad muñera, quoad gentes, quoad necessitates, 
atque ad universam Ecclesiam extenditur, sicut universalis est et ad uni­
versam Ecclesiam protenditur missio collegii episcoporum. 

Cum vero collegium episcopale multis constet episcopis qui singu­
lis Ecclesiis dioecesanis praesunt, communio hierarchica uniuscuiusque 
presbyteri habetur, servatur ac roboratur per communionem cum pro­
prio episcopo. 

Putamus etiam descriptionem spiritualitatis presbyterorum magis 
praecisam esse deberé, et modo speciali spiritualitatem presbyterorum 
dioecesanorum, utpote distinctam a spiritualitate tum laicorum tum reli-
giosorum, in lucem clariorem ponendam esse. 

Spiritualitas presbyterorum dioecesanorum apta esse debet ad vitam 
activam inter homines, sed dirigenda est modo sibi proprio semper ad 
Deum. 

Schema non satis indicat haec opera ministerii sacerdotalis sanctita­
tem sacerdotalem efficere et stimulare posse. Virtutes evangelicae vero 
alio modo in ministerio presbyterorum ac in vita religiosorum evolvun-
tur. Textus ergo evitare debet omnem conceptionem sanctitatis sacerdo­
talis quae fundaretur super oppositionem inter vitam exteriorem et vitam 
interiorem. Sanctitas sacerdotalis consistit in unione cum Christo, quae 
unió eíficitur praesertim per ministerium pastorale apud homines in 
mundo. 

Schema describere debet virtutes presbyteris proprias in sua vita 
activa; virtutes Boni Pastoris qui vitam suam pro ovibus suis daré 
promptus est, tales virtutes sunt zelus ardens, sollicitudo pastoralis pro 
salute omnium hominum, studium evangelizandi omnes, amor pro omni-



550 ACTA CONC VATICANI II - PERIODUS IV 

bus (speciatim pro pueris, pauperibus et peccatoribus), patientia et hu-
militas in homines consolando, desiderium laboris apostolici et perseve-
rantia in difficultatibus. Sic presbyter evadit pater inter filios spirituales 
et non tantum frater inter fratres. Quamvis opera sua fere omnia inter 
laicos peragenda sunt, numquam autem nos presbyteri spiritum mere 
saecularem induere debemus. Devotio particularis erga Spiritum Sanctum, 
erga Iesum Christum Summum ac Aeternum Sacerdotem, et erga Ma-
trem eius et nostram, Reginam Apostolorum et Reginam cleri ab ómnibus 
presbyteris speciatim fovenda est. 

Post finem huius Concilii Oecumenici, muneris erit episcopis decreta 
et constitutiones Concilii in actum deducere. In hoc opere perficiendo, 
omnes nos parochi aliique sacerdotes máximum adiutorium episcopis pro-
priis praestare debemus, patefaciendo populo veram mentem Concilii in 
rebus decretis. Huic muneri explendo nos parochi auditores nomine pro­
prio et nomine omnium presbyterorum totis viribus deditum iri promit-
timus. Gratias. Dixi. [Plausus]. 

Moderator: Et nos gratias referimus tibi, rev.me Pater, de pulchra 
et sapienti allocutione quam pronuntiasti. Gratias et laudes parochis, 
vicariis cooperatoribus et sacerdotibus ómnibus in varii generis mansio-
nibus in Domino strenue adlaborantibus per universum orbem. Sancti-
ficet Dominus ... [Plausus] ... vitam vestram et nostram, auspice María, 
Matre et Regina cleri; abunde fecundet ministerium vestrum ac nostrum, 
in gloriam Sanctissimae Trinitatis, in salutem animarum, in aedificatio-
nem universi Populi Dei! [Plausus]. 

Nunc loqui tur exc.mus secretarius generalis. 

Exc.mus P. D. I O A N N E S K R O L , arch. Philadelphiensis Latinorum: 
Proponitur nunc suffragatio 415, quod inveniatur in pagina 15 

[cf. pag. 90]. Suffragatio per placet tantum vel non placet. 

Secretarius generalis: Patres venerabiles, quaesitum est a nobis qui­
bus vestibus oporteat crastina participare sollemnem publicam sessionem. 
In Intimatione quam legi et distribui clare dictum est: cum mitra et 
pluviali; cardinales em.mi, veste suo ordini propria. Si alicubi vos aliquid 
contrarium scriptum videtis, perinde ac non scriptum habeatur. Ergo: 
mitra et pluviale albi coloris. 

Hae vestes possunt indui in atrio Basilicae, sed expedit ut Patres 
ita se praeparent ut, quin sistant in atrio Basilicae, continuo ingredian-
tur aulam, ne fiat máxima congestio personarum. 

In sessione publica, fit suffragatio. Dico hoc praesertim pro novis 
Patribus, nempe iis qui primo participant sessionem publicam. Suffraga-

tio fit ut consuevit per schedulas; et formula responsionis dúplex tantum 
est: placet et non placet. 

Legi in aliquibus ephemeridibus vel etiam in aliquibus libellis, vel 
melius libris — qui semper conscribuntur post exactam aliquam ses-
sionem, in quibus referuntur gesta Concilii vera vel ficticia —, legi ali­
quam lepidam narratiunculam, tributam secretario generali. Quando 
lepidae narratiunculae seu facetiae verae sunt, hoc mihi non displicet, 
nonne? Sed ita scriptum legi quod secretarius generalis, ante sessionem 
publicam diei 21 novembris elapsi anni, monuisset Patres ne votum 
darent non placet, quia mundus nos conspicit. Sed, uti certa monumenta 
narrant, ego numquam hoc dixi. Aliud dixi: commendavi Patribus ne 
darent suffragium nullum vel iuxta modum, quod est nullum, quia mun­
dus nos conspicit. Hoc verum est. Et videtis telecameras hic iam para­
tas. Sed unusquisque potest suffragium ferré non placet prout libuerit; 
placet et non placet. 

Aliqui Patres sibi anxii quaesierunt quare in sessionibus publicis 
nullum nuntietur votum nullum, vel iuxta modum. Et tamen difficile est 
invenire congregationem generalem vel etiam suffragationem quae fit in 
congregatione generali quae non habeat suffragia nulla. Et ad hanc quae-
stionem gravissimi ponderis responsum dederunt quod secretarius gene-
ralis res ita componeret ut omnia bene coram mundo procederent! Sed 
reapse ita non est. Imprimis, in sessione publica Patres sunt attentissimi 
in ferendis suffragiis. Et si quis forte per inadvertentiam suffragium nul­
lum dederit, scrutator humillime accedit ad illum Patrem et quaerit 
quidnam voluerit dicere; et ita Pater, videns suam inadvertentiam, dicit 
suum votum verum. Et haec est ratio cur in sessione publica omnia fiunt 
rectissime. Rectissime fiunt semper in omni suffragatione, sed in ses­
sione publica, quae est sollemnior, omnia rectius procederé debent. 

Suffragationes, Patres venerabiles, deferentur Summo Pontifici post 
celebratam Missam; rationem explicavi iam. Deinde Summus Pontifex 
proferí suam senteníiam. 

Sed illo eíiam íempore disíribueníur vobis Patribus folia subsi-
gnanda. Quae subsignatio non significaí suffragium aliquod — hoc bene 
aííendalur! —, non significaí suffragium aliquod, sed esí subsignalio 
decreíi conciliaris iam approbati. Esí acíus publicus, aliis verbis. Et 
haec folia vobis distribueniur. 

Subsignatio, uti scitis, fit per formulam sollemniorem: «Ego ... 
(nomen et cognomen et íiíulus: patriarcha, archiepiscopus, episcopus, 
abbas, praelatus, praefectus, etc.) ». Tantummodo qui pollent dignitaíe 
episcopali praeponunl suo nomini crucem. Em.mi DD. cardinales habenl 
suam propriam subsignaíionem. Qui procuraíores suní alius Paíris pos-

sunt, post suam propriam subsignationem, apponere aliam subsignatio-
nem sed nomine exc.mi archiepiscopi vel episcopi, etc., cuius vices ge-
runt in sollemni sessione. Alii procuratores qui non sunt Patres conci­
liares hanc subsignationem apponent in nostris officiis secretariae ge­
neralis. 

Et aliud animadvertere non habeo quoad sessionem publicam. Sed 
possum communicare exitum suffragationis primae mane peractae, nempe 
est sujfragatio 413: 

Patres praesentes votantes sunt 2.238 
Dixerunt placet 2.087 

non placet 146 
placet iuxta modum 1 

Suffragia nulla 4 

Possumus nunc procederé, Patres venerabiles, ad aliam suff raga tio­
nem. Haec suffragatio, quemadmodum ea quae sequetur, erit per tripli-
cem formulam: placet, non placet, placet iuxta modum. Videatis pagi-
nam — lego tantummodo principium et finem, nam textus iam audi-
stis — pag. 11 [cf. pag. 86]. 

« Quae de iure hominis (numero 9) quae de iure hominis ad li­
bertatem religiosam declarat haec Vaticana Synodus, fundamentum ha­
bent in dignitate personae, cuius exigentiae rationi humanae plenius in-
notuerunt per saeculorum experientiam ». 

Et reliqua, usque ad pag. 15, his verbis: « Evangelicum fermentum 
in mentibus hominum sic diu est operatum atque multum contulit, ut 
homines temporum decursu latius agnoscerent dignitatem personae suae 
atque maturesceret persuasio in re religiosa ipsam immunem servandam 
esse in civitate a quacumque humana coercitione ». 

Hic textus, quem habeatis pro toto lectum, placet vobis, Patres, 
non placet, placet iuxta modum? Triplex formula. Respondeatis. 

Post aliqua momenta proponemus ultimam suff raga tionem hodiernam. 
Haec est suffragatio 416. 

Attendite, Patres! Próxima feria VI habebitur suffragatio schematis 
de divina revelatione. Ob celeritatem temporum, in libello qui vobis di-
stributus est, non est impressus textus cum inductis novis modis. Ergo 
suffragationi subicientur omnes modi; deinde, si exitus fuerit positivus 
pro ómnibus, inducen tur in textum. Ergo vobiscum etiam feratis pro 
illa die fasciculum praecedentem, ita ut possitis habere textum in quem 
introducendi sint modi, si forte approbati fuerint a congregatione gene-

rali. Fasciculus praecedens est ille super quo suffragatio textus facta est 
[cf. vol. IV, pars I, pag. 336 ss.]. 

Et valde spero, Patres venerabiles, fore ut próxima feria sexta vobis 
distribuantur, quasi ad concludendam hanc phasim Concilii, ante ferias 
mortuorum, numismata quae recordantur Quartam Sessionem Conci­
lii [plausus] ... Spero, non sum adhuc certus, sed quasi certus. Evi-
denter, distributio fiet inter praesentes! 

Lego textum ultimae suffragationis. Videatis pag. 15. Suffragatio 
est 417. Num. 13 [cf. pag. 90-91]: 

« ínter ea quae ad bonum Ecclesiae, immo ad bonum ipsius terre-
nae civitatis, spectant et ubique semperque servanda sunt atque ab omni 
iniuria defendenda, illud certe praestantissimum est, Ecclesiam tanta 
perfrui agendi libértate, quantam salus hominum cur anda requirat. Haec 
enim libertas sacra est, qua Unigenitus Dei Filius ditavit Ecclesiam 
acquisitam sanguine suo. Ecclesiae autem adeo propria est, ut qui eam 
impugnent, iidem contra Dei voluntatem agunt (Deberet esse « agant »; 
est « a »). Libertas Ecclesia est principium (« Libertas Eccleske, ni 
fallor)... est principium fundaméntale in relationibus inter Ecclesiam 
et ordinem civilem vitae humanae ». 

Et reliqua, usque ad conclusionem, in pag. 18, his verbis: « Faxit 
Deus et Pater omnium ut familia humana, diligenter servata libertatis 
religiosae ratione in societate, per gratiam Christi et virtutem Spiritus 
Sancti adducatur ad sublimem illam ac perennem " liberationem gloriae 
filiorum Dei" ». 

Placet, Patres, non placet, an placet iuxta modum? Triplex formula. 
Et ego finem impono meae orationi. 

[ Intervallum] 

Moderator: Venerabiles Patres, próxima congregatio generalis feria 
sexta, hora nona. 

Em.mus P. D. E U G E N I U S card. T I S S E R A N T : Reponatur Sacrosanctum 
Evangelium. 


